
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
রেণু।





শরতে প্রকৃতি।



আজ তুমি স্নেহময়ী মায়ের মতন, 

প্রশান্ত নিমেষ-হীন সুনীল গগন 

স্নেহ দৃষ্টিভরা, স্বচ্ছ তটিনীর জলে, 

তব স্তন-সুধা ধারা উছলিয়া চলে 

ঘুচাতে বিশ্বের তৃষা; অঞ্চল তোমার 

পরিপূর্ণ পক্ক শস্যে, ক্ষুধিত ধরার 

চিরশান্তি তৃপ্তিভরা; তপন কিরণে, 

সুশীতল ধীর বাহি তব সমীরণে, 

আসিছে ভাসিয়া স্নিগ্ধ স্পর্শ সুকোমল, 

নিদ্রার আবেশ ভরা; ব্যথিত বিহ্বল

সকল ধরারে যেন আজ নিতে চাও 

গভীর-বিরাম-স্তব্ধ নিজ বক্ষোমাঝে, 

ভুলায়ে সকল তাই ডেকে লয়ে যাও 

যেথা নীলাকাশ যেথা তপন বিরাজে।

		 এই পাতা শেষ সম্পাদিত হয়েছে ২২:০০টার সময়, ১০ নভেম্বর ২০২০ তারিখে।

